Класная гадзіна “Я слаўлю маці добрае імя”

 Мэта: фарміраванне пачуцця шчырай удзячнасці маці як самаму роднаму чалавеку ў жыцці кожнага з нас;
выхоўваць высокую культуру чалавечых узаемаадносін у аспекце “бацькі- дзеці”;

спрыяць самаразвіццю асобы вучня

Задачы: 
арганізаваць дзейнасць, якая паспрыяе духоўнаму станаўленю асобы, узбагачэнню жыццёвага вопыту;

фарміраваць гуманістычнае светаўспрыманне.
Афармленне дошкі: эпіграф, сямейныя фотаздымкі

Запрошаныя: настаўнікі, мамы вучняў 

Эпіграф . І хочацца ведаць, з якіх я вытокаў.

Хто быў і хто ёсць у лесе маім.

З маленькіх гадоў я пытаўся,

Адкуль, ад каго я пачаўся?

Ход класнай гадзіны

Вучань 1.Свеціць, як сонца, ад самай калыскі
Вобраз любімы, родны і блізкі.

Маміна імя – самае лепшае.

Мама! Матуля – чароўнае слова

Песняй ласкавай гучыць на ўсіх мовах.

Мама сагрэе цябе сваім словам.

Настаўнік: Мама, матуля, маці- самыя дарагія на свеце словы. А які невычэрпны сэнс гэтага адзінага слова – мама!

Слова, бадай зразумелага на ўсіх мовах свету. У ім пяшчота, ласка, боль...
Мама сагравала цябе сваім словам. Яна адкрыла для цябе дзівосны свет таямніц. Бяссоннымі начамі ў час хваробы яна студзіла калыханкай і ласкавым словам твае абпаленыя гарачкай вусны. Не шкадуючы сваіх сіл, сілу давала табе. Бо яна – маці! Кожная ваша драпіна была ёй нясцерпным болем, няўдачы вашы яна перажывала як свае. Паслухайце адну горскую легенду.

Вучань 2. Былі ў маці тры сыны. Двое - дзеці як дзеці, а трэці вырас нягоднікам. І чаму ён стаў такім, ніхто не мог растлумачыць. І хаця трэці сын быў дрэнным чалавекам, маці любіла і шкадавала яго. І здарылася так, што пасля доўгай вандроўкі нягодны сын заявіўся дамоў і стаў крыўдзіць маці. У сваіх крыўдах ён зайшоў так далёка, што збегліся суседзі і сталі яго сароміць, пытаючыся напомніць, колькі дабра зрабіла для яго маці і колькі нанесеных крыўд яму прабачыла. Але не паслухаў сын людзей, не спыніўся, і стаў пагражаць, што заб’е маці, калі суседзі не змоўкнуць і не разыдуцца па сваіх дамах. Ніхто не паверыў яму, ніхто не мог паверыць - як гэта забіць родную маці? І яны не пайшлі. Тады ён забег у дом і сапраўды забіў маці, а каб прывесці людзей у страх і пакорнасць, выбег з дому на вуліцу з крываточачым мацярынскім сэрцам у руках... Ён так спяшаўся, што спатыкнуўся аб парог і выпусціў з акрываўленых рук мацярынскае сэрца. Сэрца ўпала ў прыдарожны пыл, і здранцвелыя ад страху людзі пачулі, як яно, сказала ціхім голасам маці: “Ты не пабіўся сынок? Табе не балюча?”

Настаўнік: Аб якіх якасцях маці ідзе размова ў гэтай легендзе?

Якімі словамі можна ахарактарызаваць сэрца маці? (Разважанні вучняў)
Вучань 3. Я слаўлю мамы светлае імя-

Пяшчотнае, нібыта яблынь квецень.

Матулінага сэрца цеплыня

Нас сагравае лепш за ўсё на свеце.

Я слаўлю мамы светлую душу,

Якая разумее нас з паўслова.

Я толькі маму памагчы прашу

Калі жыццё паставіцца сурова.

Я слаўлю позірк маміных вачэй

Якія бачаць, што нам невядома.

Даруйце боль праплаканых начэй,

Калі нас доўга не бывае дома.

Я слаўлю маму, бо яна- як Бог-

Усім прабачыць і ўсё даруе.

Яна для нас сабою ахвяруе,

Як аніхто пакуль яшчэ не змог.

                           Мікола Ляшчук

Прадстаўленне вучнямі сваіх мам.
Аповед пра маці  Слаўнік Крысціны, завяршаецца вершам. 
Першы голас, які я пачула на свеце,

Быў голас маці.

Калыханку пад месяцам і на дасвецці

Спявала мне маці.

Гэта – першая песня 

І першае слова 

Зямлі маёй веснай.

Гэта- ціхая ласка

І мары ахова.

Дзякуй, маці за песню!

Запаветныя, родныя фарбы і гукі-

Усё застанецца.

Дзякуй, мама за рукі,

Бяссонныя ночы,

За адданае сэрца!

Рукі цёплай пяшчоты,-

Турботы і працы-

Ад ляноты лячылі:

Аніякай работы ў жыцці 

                                   не цурацца

І мяне навучылі.

Не пакрыўджу цябе,

З тваіх сцежак не збочу,

Засланю ад нягоды.

Я хачу, каб свяціліся радасцю вочы

І жыла ты заўсёды.

                                 Э. Агняцвет

Аповед пра маці Паціеўскага Аляксандра
Не знаюць стомы маміны далоні

     Усё навокал цягнецца да іх

        Бутоны сарамлівыя півоні,

        Запэцканыя тварыкі малых.

Учора дзеткі плакалі “На рукі”,
А сёння ўжо нявесты, жаніхі.

У іх цяпер складаныя навукі

У іх цяпер далёкія шляхі.

Зямля і дрэвы, дрэва і галіны

        Ёсць рэчы недзялімыя ў жыцці
        Мы кожнай клеткай адчуваць павінны

        Жывая сувязь - маці і дзіця.

Апошні свой аддасць кавалак хлеба

Жыццё аддасць, каб толькі мы жылі.

Два сонцы ёсць:

Адно нам свеціць з неба.

Другое - мама- грэе на Зямлі.

Г. Басурматрава . Мама
Флят Таццяна: Свет вялікі... Словы, словы...
Колькі іх – і не злічыць!

Слова ж “мама” на ўсіх мовах

Толькі мамаю гучыць.

І хоць розных моў нямала

У цэлым свеце о-ёй-ёй”

З намі ж мамы, нашы мамы,

Размаўляюць на сваёй.

Аповед пра маці.
Настаўнік: Заданне 1. Самая, самая... ( На лісточках паперы напісаны словы, якія характарызуюць мам. Вучні павінны адабраць пяць слоў, якія найбольш падходзяць іх мамам)

Словы:

Ласкавая, пяшчотная, добрая, працавітая, прыгожая, справядлівая, строгая, акуратная, сарамлівая, дзелавітая, спагадлівая, дружалюбная, любімая.

Настаўнік:  Пакуль у чалавека ёсць мама, мы ў любым узросце застаёмся дзецьмі. Пакідае нас мама- застаюцца ўспаміны. Як вазіла нас малых да бабулі. А там рака Беразіна і прыгожыя гарлачыкі і лілеі. 

Падрасталі мы і размовы станавіліся іншымі. Вайна вачыма дзіцяці. Маме было 10 гадоў як пачалася вайна. У іх вёсцы стаяў нямецкі гарнізон. Дзеці хадзілі ў школу. Немцы наведвалі школу, цікавіліся вучобай, старанным вучням давалі цукеркі, лянівых – лупцавалі.

Баракі, у якіх галодныя, напаўраздзетыя і драўляным абутку жылі зімой ваеннапалонныя. Мама разам з дзецьмі насіла ім хлеб узамен за драўляныя цацкі.

Больш 10 км да работы і столькі ж назад. І ні слова скаргі, што ёй цяжка. Я разумею, што яна жыла і працавала для нас сваіх дзяцей.

І пісьмы, якія я пісала дамоў кожную нядзелю на працягу пяці гадоў пакуль вучылася ў Мінску. Цяпер я разумею, я сумавала па доме, а бацькі сумавалі без нас. Успаміны... Успаміны.

Настаўнік: А цяпер паслухайце “Казку пра Гусыню”
Вучань 4. У гарачы вясенні дзень вывела Гусыня сваіх маленькіх гусянят на прагулку. Яна ўпершыню паказвала дзеткам вялікі свет. Гэты свет быў яркім, зялёным, радасным: перад гусянятамі раскрыўся вялікі луг. Гусяняты былі шчаслівыя. Яны забыліся пра маму . Калі жыццё шчаслівае, калі на душы мір і спакой, маці часта аказваецца забытай. Трывожным голасам Гусыня пачала склікаць дзяцей, але яны яе не слухаліся. Раптам пацямнела, і на зямлю ўпалі першыя буйныя кроплі дажджу. Гусяняты падумалі: свет не такі ўжо добры і ласкавы. І як толькі яны аб гэтым падумалі, кожнаму з іх успомнілася маці. І яны пабеглі да яе. А тым часам з неба сыпаліся градзіны. Гусяняты ледзь паспелі дабегчы да маці. Яна падняла крылы і прыкрыла сваіх дзяцей. Гусяняты чулі, як быццам бы здалёку грукат грому, завыванне ветру і стук градзін. Ім нават стала весела: за мацярынскімі крыламі творыцца штосьці страшнае, а ім цёпла і ўтульна.

     Потым усё сціхла. Гусянятам хацелася хутчэй на луг, але маці не падымала крылаў. Маленькія дзеці гусыні патрабавальна запішчалі: выпускай нас мама. Маці ціха падняла крылы. Гусяняты выбеглі на траву. Яны ўбачылі, што ў мамы паранены крылы, вырваны многія пёры. Гусыня цяжка дыхала. Яна спрабавала расправіць крылы і не змагла гэта зрабіць. Гусяняты ўсё гэта бачылі, але свет зноў стаў такім радасным і добрым, што ім і ў галаву не прыйшло спытацца: “Што з табой, мама?” І толькі адно, самае маленькае і слабае гусяня спытала: “Чаму ў цябе паранены крылы?” Яна ціха адказала, як бы саромеючыся свайго болю: “Усё добра, сын”. Жоўтыя гусяняты рассыпаліся па траве, і маці была шчаслівая ...”
             Настаўнік: Якая асноўная думка гэтай казкі? (Выказванні вучняў)

      Вельмі важна ў жыцці навучыцца шкадаваць, аберагаць сэрца маці, таму што яно бесканечнае ў сваёй любві да дзяцей. І так важна для любімай мамы знайсці самыя прыгожыя,самыя пяшчотныя, самыя ласкавыя словы.

Вучань 1:  На свеце ёсць адна светлая асоба, на якую хочацца маліцца, да якой хочацца звяртацца і ў шчасці, і ў горы. Імя яе – Матуля.

Вучань 2: Гэта багіня, якае дае жыццё, анёл, які ахоўвае заўсёды. Таму маліцца хочацца на цябе матуля. І я малюся, малюся, малюся.

Вучань 3: Матуля! – крычу я спрасонку, калі бачу нешта страшнае.

Матуля – клічу на дапамогу, калі мне цяжка.
Мамачка! Родненькая мая - вырываецца з грудзей, калі перапаўняе нечаканая радасць.

Малюся...

Вучань 4: Тваё сэрца- крыштальная чаша, напоўненае трывогай і ласкай. Яно б’ецца ўсё часцей. Што мне зрабіць, каб ніколі не разбілася яно? Як не разгневаць, не пакрыўдзіць цябе! Як зберагчы.

Малюся...

Вучань 5: Я малюся, каб ніколі твая крыніца цяпла і дабрыні не абмялела, каб ніколі, не бачыць у вачах тваіх слёз і суму, каб ты заўсёды была са мной!
Малюся.

Матуля! Ты ў сэрцы маім цяпер і, і ўвесь час, і назаўсёды.

Не пакідай мяне матуля.
Пажаданні матулям. Прымацоўваюць на дошцы малыя сэрцайкі з пажаданнямі.  Агучваюць іх.

Настаўнік: Якое з гэтых пажаданняў самае важнае (Каб маці была здаровай). А калі трохі і прыхварэла, то хай наш падарунак адганяе ўсе хваробы.

Віншаванні са святам Мам. Уручэнне падарункаў.

І цяпер наш наказ усім прысутным. 
Вучань 1: Не обижайте матерей,

На матерей не обижайтесь...

Перед разлукой у дверей

Нежнее с ними попрощайтесь.

Вучань 2: И уходить за поворот

Вы не спешите, не спешите,

И ей, стоящей у ворот,

Как можно дольше помашите.

Вучань 3: Вздыхают матери в тиши,

В тиши ночей. В тиши тревожной.

Для их мы вечно малыши,

И с этим спорить невозможно.

Вучань 4: Так будьте чуточку добрей,

Опекой их не раздражайтесь,
Не обижайте матерей,

На матерей не обижайтесь.

Вучань 5: Они страдают от разлук,

И нам в дороге беспредельной

Без материнских добрых рук-

Как малышам без колыбельной.

Вучань 1. Пишите письма им скорей

И слов высоких не стесняйтесь,

Не обижайте матерей,

На матерей не обижайтесь.

                В.Гин “Не обижайте матерей”

Рэфлексія. Работа з эпіграфам

